
                                     Ɂası nodher Ha t’at’u K’aɂų halyé ha 

 
 

T’oho due nodher de, dene ha horena łı ́chu t’ą dene ɂeyı hok’enadher ba horena łı benı̨ 
dąlı̨ ɂa ɂası hełtsı hoɂą ɂa t’oho due noreltth’er huk’e dąlı̨ ɂa dene benı̨ hu ɂası ɂa ba 
horená ghonı̨. Ɂeją yuyaghe t’a ɂası detł’ıs sı t’oho due noreltth’el de bet’a nenı̨ łą ch’a 
ha sı̨. Ɂedırı benǫlnı̨, t’oho dzıret’aı ye ghı̨t’al de nenı̨ k’e nejı ha nęntthe ɂedek’enųla 
hotthe dene ts’ęnenı̨ ts’ęn tth’u.

Ku t’oho ɂeghalaı̨na huk’e:
T’oho la hųłnı̨thı chu t’anı̨łtha ɂeghalaı̨na bek’orųlyą. Ku t’ą nets’ęn k’oldhere sı bel korųnı̨ 
la doɂąsı tha ɂeghalaı̨na de 
T’ą betł’esı hoɂąsı benerųnı̨ la 
Ku t’oho la k’e thı̨yı̨ huk’e, ɂederųlker la, Seba ɂedłahųt’e ɂa dų̨hu? Ɂedłaghe horesɂı̨h ɂa? 
Ɂedeba 5 sadzıɂase nųnųɂa huto nets’ęn bel 
Nųyı̨ hu, ɂedųłt’I hu ɂedeyųjı ́
Tu wųdą, tu, tu, - hoketł’a ghųdą 
Netth’ı gharųnı̨ - hotıe shųtı̨ 
ku hunezı dene nenare tth’ı ́ba hųghųłnı̨ la 
Ts’ethı̨yę chu hotıe yawųłtı  
Dene xa nųnųɂa borı̨łtth’ągh ha 
T’oho ɂası nodher de kudąne behayawųłtı la 
Hoketł’a ghųłch’ul  
T’axą neba horena de nets’edı ha horuké la!

Ku la ɂenaı̨t’e tł’ąghe de:
T’ą neba k’older sı bek’orųlyą bets’ęn nayaı̨łtı hadé 
Ɂełts’enı̨ herųłtsı la t’a bel ɂeghalaı̨na sı bel 
Hotıe ghųtı̨ 
ɂedeba ɂası herųłtsı – t’a neba bet’a ts’ethı̨yę hoɂą hųłtsı ́
Netth’ı gharųnı̨ - hotıe shųtı̨ 
Nelot’ı̨ne chu nets’enı̨ bel yawųłtı 
Dene hel yatı nezų sı – t’a nel t’anodher sı t’ą norełtth’ągh sı bel yawųłtı 
Ku t’a noreltth’el bet’a nel ɂedų nodhı ghonı̨ ɂeyı banǫlnı̨ la 
Ɂedeba horelyą k’enaı̨dher sı ha hųtthath sǫ́ną! 
T’axą neba horena de nets’edı ha horuké la!

Dene ɂedoghelnı̨ hoɂą 

